«Մխիթար Սեբաստացի» կրթահամալիր
Հուլիսյան ֆլեշմոբ մաթեմատիկայից

Առաջին մակարդակ

1. Շրջանաձև վազքուղով Գագիկը մեկ պտույտը վազում է 7 րոպեում, իսկ Սուրենը նույն շրջանը հեծանվով անցնում է 5 րոպեում: Նրանք միաժամանակ նույն սկզբնակետից սկսում են շարժվել նույն ուղղությամբ: Շարժումը սկսելուց որքա՞ն ժամանակ հետո նրանք կհանդիպեն սկզբնակետում:
Կազմենք աղյուսակ, որը ցույց կտա թե շարժումը սկսելուց որքան ժամանակ հետո տղաներից յուրաքանչյուրը նորից կլինի սկզբնակետում:

	Գագիկ
	7
	14
	21
	28
	35
	42
	48
	45
	...

	Սուրեն
	5
	10
	15
	20
	25
	30
	35
	40
	...


Աղյուսակից երևում է, որ շարժումը սկսելուց 35 րոպե հետո երկուսն էլ միաժամանակ կլինեն սկզբնակետում:

Պատասխան՝ 35 րոպե:

2. Ունենք հաղարջ, ազնվամորի, ելակ, բալ: Քանի՞ ձևով կարող ենք երկու բաղադրիչ ունեցող հյութ պատրաստել:
Առաջին եղանակ
Որպես առաջին բաղադրիչ վերցնենք հաղարջը, այդ դեպքում կունենանք՝

հաղարջ+ազնվամորի, հաղարջ + ելակ, հաղարջ + բալ. 3 տարբերակ

Որպես առաջին բաղադրիչ վերցնենք ազնվամորին, այս դեպքում կունենանք՝

ազնվամորի + ելակ, ազնվամորի + բալ. 2 տարբերակ, ազնվամորի + հաղարջը արդեն կար

Որպես առաջին բաղադրիչ վերցնենք ելակը, այս դեպքում կունենանք՝

ելակ + բալ  1 տարբերակ, մնացած տարբերակներն արդեն ունենք:

Ընդամենը եղավ 3+2+1=6 տարբերակ:

Երկրորդ եղանակ
Կազմենք այսպիսի աղյուսակ՝
	
	հաղարջ
	ազնվամորի
	ելակ
	բալ

	հաղարջ
	
	
	
	

	ազնվամորի
	
	
	
	

	ելակ
	
	
	
	

	բալ
	
	
	
	


Կարմիր վանդակները մեր խնդրի պայմանին չեն բավարարում, քանի որ երկու բաղադրիչներն էլ նույնն են:
Մեզ հետաքրքիր է կանաչ վանդակների քանակը: Աղյուսակում դրանք 12-ն են: Բայց, օրինակ, առաջին տողի երկրորդ վանդակը համապատասխանում է հաղարջ + ազնվամորի խառնուրդին: Երկրորդ տողի առաջին վանդակը համապատասխանում է ազնվամորի + հաղարջ խառնուրդին: Դրանք նույն խառնուրդներն են, հետևաբար պետք է հաշվի առնենք այդ վանդակներից միայն մեկը: Նմանապես, մյուս կանաչ վանդակներից յուրաքանչյուրը ունի իր զույգը: Այնպես, որ հնարավոր խառնուրդների թիվը գտնելու համար պետք է 12-ը բաժանենք 2-ի: Այսինքն՝ 6 տարբերակ:

Պատասխան՝ 6:

3. Արմենը գրեց 1-ից սկսած հաջորդական թվեր: Այդ թվերը գրելու համար օգտագործեց 99 հատ թվանշան: Ո՞րն էր վերջին գրված թիվը;
Առաջին եղանակ

Արմենին հետևելով՝ գրենք թվերը, մինչև օգտագործած թվանշանների քանակը լինի 99:

1, 2, 3, 4, 5, 6, 7, 8, 9, 10, 11, 12, 13, 14, 15, 16, 17, 18, 19, 20, 21, 22, 23, 24, 25, 26, 27, 28, 29, 30, 31, 32, 33, 34, 35, 36, 37, 38, 39, 40, 41, 42, 43, 44, 45, 46, 47, 48, 49, 50,51, 52, 53, 54:

Երկրորդ եղանակ

Միանիշ թվերը՝ 1-ից մինչև 9, գրելու համար արմենը օգտագործել է 9 հատ թվանշան: Մնացած 90 թվանշանը օգտագործել է երկնիշ թվեր գրելու համար՝ 10, 11, 12…: Յուրաքանչյուր երկնիշ թիվը գրելու համար օգտագործում է 2 թվանշան: 90 թվանշանով կգրի 45 հատ երկնիշ թիվ: Գրված վերջին թիվւ կլինի 54:
Պատասխան՝ 54:
4. Դասարանի ցուցակում Աննայի անունը գրված է Գեղամի անունից անմիջապես առաջ: Ցուցակում մինչև Գեղամի անունը կա գրված տասներկու անուն: Աննայի անունից հետո, մինչև ցուցակի վերջը, կար գրված տասնհինգ անուն: Քանի՞ սովորող կա դասարանում:
Առաջին եղանակ

Կազմենք այդ դասարանի ցուցակը՝ համարներով

	1
	

	2
	

	3
	

	4
	

	5
	

	6
	

	7
	

	8
	

	9
	

	10
	

	11
	

	12
	Աննա

	13
	Գեղամ

	14
	

	15
	

	16
	

	17
	

	18
	

	19
	

	20
	

	21
	

	22
	

	23
	

	24
	

	25
	

	26
	

	27
	


Երկրորդ եղանակ
Քանի որ Գեղամից առաջ կար գրված 12 անուն, ուրեմն Գեղամի համարը 13-րդն է: Աննայի անունից հետո կար գրված 15 անուն, այսինքն, Գեղամի անունից հետո կար գրված 14 անուն: Դասարանում կար 27 սովորող:

Պատասխան՝ 27:
5. Գտեք այն երկնիշ բնական թվերի քանակը, որոնց միավորի թվանշանը մեծ չէ տասնավորի թվանշանից:
Մեծ չէ պայմանը կնշանակի, որ այդ երկնիշ թվի միավորը կամ փոր է տասնավորից, կամ հավասար նրան:

1- տասնավոր ունեցող թվերն են 10, 11  2 հատ
2- տասնավոր ունեցող թվերն են 20, 21, 22  3 հատ
3- տասնավոր ունեցող թվերն են 30,31, 32, 33  4 հատ
4- տասնավոր ունեցող թվերն են 40, 41, 42, 43, 44  5 հատ
5- տասնավոր ունեցող թվերն են  50, 51, 52, 53, 54, 55    6 հատ
6- տասնավոր ունեցող թվերն են  60, 61, 62, 63, 64, 65, 66  7 հատ
7- տասնավոր ունեցող թվերն են 70, 71, 72, 73, 74, 75, 76, 77  8 հատ
8- տասնավոր ունեցող թվերն են  80, 81, 82, 83, 84, 85, 86, 87, 88  9 հատ
9- տասնավոր ունեցող թվերն են  90, 91, 92, 93, 94, 95, 96, 97, 98, 99  10 հատ:

Այդ պայմանին բավարարող երկնիշ թվերի քանակը կլինի 2+3+4+5+6+7+8+9+10=54:

Պատասխան ՝ 54: 
6. Մեղրով լիքը լցված բիդոնը կշռում է 50կգ: Դատարկ բիդոնի զանգվածը 4 կգ է: Հաշվեք մեղրով կիսով չափ լցված բիդոնի զանգվածը:
Լիքը լցված բիդոնը տեղավորում է 50-4=46 կգ մեղր: Եթե բիդոնը կիսով չափ լցնենք մեղրով, կլինի 23 կգ մեղր:Սրան էլ ավելացնենք բիդոնի 4կգ զանգվածը, կստանանք՝ 27կգ:
Պատասխան՝ 27կգ:
7. Քանի՞ տարեկան է Վարդանը, եթե վեց տարի հետո նրա տարիքը կեռապատկվի:
Որպեսզի 6 տարի հետո նրա տարիքը եռապատկվի, այդ վեց տարին պետք է լինի Վարդանի ներկա տարիքի կրկնապատիկը:

Եթե 6 տարին Վարդանի տարիքի կրկնապատիկն է, ուրեմն նա 3 տարեկան է: Իսկապես,

6 տարի հետո նա կդառնա 9 տարեկան, այսինքն տարիքը կեռապատկվի:
Պատասխան 3:

8. Եռանիշ թվի թվանշանների գումարը 26 է: Այս պայմանին բավարարող քանի՞ թիվ կա:
Երեք միանիշ թվեր, որոնց գումարը 26 է, 9, 9 և 8 թվերն են: Այս թվանշաններով հնարավոր եռանիշ թվերն են՝ 998, 989, 899:

Պատասխան՝ 3 թիվ:
9. Գուրգենը, Պետրոսը և Ստեփանը միասին 18 կոնֆետ ունեին:Գուգենը իր ունեցածից երեք կոնֆետ տվեց Պետրոսին: Պատրոսը՝ երկու կոնֆետ տվեց Ստեփանին: Դրանից հետո տղաների ունեցած կոնֆետները հավասարվեցին: Սկզբում տղաներից յուրաքանչյուրը քանի՞ կոնֆետ ուներ:
Սկզբում և վերջում տղաները միասին ունեին 18 կոնֆետ: Վերջում տղաների կոնֆետները հավասարվեցին, այսինքն յուրաքանչյուրի մոտ եղավ 6 կոնֆետ (ենթադրվում է, որ այդ ընթացքում ոչ մի կոնֆետ չի կերվել): Ստեփանի մոտ եղավ 6 կոնֆետ այն բանից հետո, երբ Պետրոսը նրան տվեց 2 կոնֆետ: Ուրեմն մինչև դա Ստեփանի մոտ եղել էր 4 կոնֆետ, իսկ Պետրոսի մոտ՝ 8: Դրանից առաջ Գուրգենը երեք կոնֆետ էր տվել Պետրոսին: Մինչև Գուրգենի կոնֆետ տալը, Պետրոսի մետ եղել էր 5 կոնֆետ, իսկ Գուրգենի մոտ 9 կոնֆետ:

Խնդրի պատասխանաը ստուգելու համար կազմենք աղյուսակ

	
	Գուրգեն
	Պետրոս 
	Ստեփան
	ընդամենը

	սկզբում
	9
	5
	4
	18

	Գուրգենի տալուց հետո
	6
	8
	4
	18

	Պետրոսի տալուց հետո
	6
	6
	6
	18


Պատասխն՝ Գուրգեն 9, Պետրոս 5, Ստեփան 4
10. Մարիամենց դասարանում տղաները երկու անգամ քիչ են աղջիկներից: Մարիամի դասընկերուհիները 10-ով շատ են դասընկերներից: Քանի՞ սվորող կա Մարիամենց դասարանում:

Մարիամի դասընկերուհիները 10-ով շատ էին դասընկերներից, Մարիամին հաշվի առնելով կարող ենք ասել, որ Մարիամենց դասարանում աղջիկները 11-ով շատ էին տղաներից: Ըստ խնդրի պայմանի տղաները երկու անգամ քիչ էին աղջիկներից: Այս և նախորդ պայմանը համադրելով ստանում ենք, որ դասարանում կար 11 տղա և 22 աղջիկ: Ընդամենը կա 33 սովորող:

Իսկապես, Մարիամի դասընկերուհիները 21-ն են, իսկ դասընկերները՝ 11: Խնդրի պայմանները ապահովված են:

Պատասխն՝ 33: 
